
ACTA  DA  SESIÓN  ORDINARIA  DO  PLENO  DA  CORPORACIÓN  DO
CONCELLO DE VALDOVIÑO, CELEBRADA EN DATA SETE DE DECEMBRO
DE DOUS MIL VINTE E TRES. 

Expediente: 2023/G010/000020

Valdoviño, 07 de decembro de 2023. 
Hora: 20:00
Lugar: Salón de Sesións da Casa do Concello
Primeira convocatoria 
Celebración sesión ordinaria,  previa convocatoria,  emitido  o decreto 737/2023 de 1 de
decembro,  para a que se reúnen baixo a Presidencia do Sr. Alcalde, don Alberto González
Fernández, os/as concelleiros/as: 

PSdeG- PSOE: 
Alcalde
Rosa Ana García López
Sergio Saavedra Gutiérrez 
Benito Manuel Vega Fernández 
Tamara Sabín Caamaño
Germán Gómez Senra
Alejandro Antonio García Sousa.

PP: 
Ana María Díaz López
Ana Ángeles Arroyo Pérez
Cristóbal Colón Leira
Kristel Testa Ameneiros  

BNG:
Verónica Hermida García
Andrés Rodríguez Rodríguez

Asistidos da secretaria municipal, dona Carlota González Navarro
Abre a sesión o Presidente vista a existencia de  quorum, para entrar nos asuntos  da Orde
do Día: 

I) PARTE DISPOSITIVA

1º.-  APROBACIÓN,  SE  PROCEDE,  DOS  BORRADORES  DAS  ACTAS  DAS
SESIÓNS DO 19.10.2023 (ORDINARIA) E 02.11.2023 (ORDINARIA).-  

O sr.  Alcalde,  que  preside  a  sesión,  pregúntalles  aos  concelleiros  se  teñen  que  facer
algunha observación ás devanditas  actas  do 19.10.2023 e 02.11.2023, e ao non facerse

ningunha  alegación,  declara  que  as  actas  das  sesións  plenarias  quedan  aprobadas  sen
ningunha  obxección  polo  Pleno  da  Corporación  (votación  ordinaria  e  aprobada  por
unanimidade)

Dona Ana María Díaz López (PP) solicita que se mellore o audio das grabacións dos
Plenos porque non se escoita ben.

2º  .-APROBACIÓN DEFINITIVA DO PLAN MUNICIPAL DE PREVENCIÓN DE  
INCENDIOS FORESTAIS.-

DITAME AO PLENO DA CORPORACIÓN:

A  comisión  informativa  de  planificación  territorial  e  xestión  administrativa  en  sesión
ordinaria que celebrou en data trinta de novembro/2023, adoptou ditame favorable sobor
do texto relativo á aprobación definitiva do Plan Municipal de Prevención de Incendios
Forestais, polo que en consonancia co sentido do ditame e á vista da proposta sometida á
consideración da comisión dita, PROPONSE ao Pleno da Corporación adoptar acordo co
seguinte texto:

PROPOSTA DE ALCALDÍA

“APROBACIÓN  DEFINITIVA  DO  PLAN  MUNICIPAL  DE  PREVENCIÓN  DE
INCENDIOS FORESTAIS.

Expte nº 2022/X999/000073

É competencia dos Concellos elaborar e aprobar os plans municipais de prevención e
defensa contra os incendios forestais, e integralos nos plans de emerxencia municipal, de
acordo co previsto na lexislación galega de emerxencias.

O Pleno da Corporación deste Concello, en sesión celebrada en data 07.06.2022 aproba
inicialmente  o  Plan  Municipal  de  Prevención  de  Incendios  Forestais,  segundo  a
documentación técnica elaborada pola empresa SEAGA (Empresa Pública de Servicios
Agrarios Galegos, S.A.).

O expediente sometese a un período de información pública por un prazo dun mes (BOP
nº. 137, do 20.07.2022), sendo presentadas dúas alegacións.

O Pleno da Corporación deste Concello, en sesión ordinaria celebrada o 03.11.2022 e en
base ao informe técnico municipal de data 28.10.2022, acorda desestimar as alegacións
presentadas, sendo notificado aos interesados.

En  data  21.09.2023  e  con  número  de  rexistro  de  entrada  no  Concello  1521/2023,  a
Empresa  Pública  de  Servizos  Agrarios  Galegos,  S.A.,  achega  documentación  para  a
aprobación provisional do Plan Municipal de Prevención de Incendios Forestais.

O Pleno da  Corporación deste  Concello,  en sesión  ordinaria  celebrada  el  19.10.2023
aproba provisionalmente o Plan Municipal de Prevención de Incendios Forestais.

En data 10.11.2023 a Dirección Xeral de Defensa do Monte dependente da Consellería de
Medio Rural, “informa favorablemente a delimitación das redes secundarias de faixas de
xestión  da  biomasa  do  “Plan  municipal  de  prevención  e  defensa  contra  incendios

forestais de Valdoviño”, e achega un exemplar de dito Plan asinado por técnicos forestais
competentes.

Considerando  a  documentación  contida  no  expediente,  esta  Alcaldía  en  uso  das
atribucións  conferidas  pola  lexislación  vixente  PROPÓN  ao  Pleno  da Corporación a
adopción dos seguintes ACORDOS:

PRIMEIRO. - Aprobar DEFINITIVAMENTE o Plan Municipal de Prevención  de
Incendios Forestais.

SEGUNDO. –  Comunicar  a  Dirección Xeral  de  Defensa  do  Monte  dita  aprobación,
acompañando da documentación acreditativa da resolución adoptada.

En Valdoviño na data da sinatura electrónica,
O Sr. Alcalde, Alberto González Fernández.”

O Pleno da Corporación en votación ordinaria e por unanimidade dos seus membros,
acordou  a  aprobación  definitiva  do  Plan  Municipal  de  Prevención  de  Incendios
Forestais (expediente de referencia 2022/X999/000073).

3º.-    APROBACIÓN PROVISIONAL DA MODIFICACIÓN PUNTUAL Nº 13 DAS  
NORMAS  SUBSIDIARIAS  DE  PLANEAMENTO  DO  CONCELLO  DE
VALDOVIÑO (A CORUÑA) AO OBXECTO DE REGULAR A IMPLANTACIÓN
DO USO CAMPAMENTO DE TURISMO.-

DITAME AO PLENO DA CORPORACIÓN:

A  comisión  informativa  de  planificación  territorial  e  xestión  administrativa  en  sesión
ordinaria que celebrou en data trinta de novembro/2023, adoptou ditame favorable sobor
da  aprobación  provisional  da  modificación  puntual  nº  13  das  normas  subsidiarias  de
planeamento  do  Concello  de  Valdoviño  ao  obxecto  de  regular  a  implantación  do  uso
campamento  de  turismo,  polo  que  en  consonancia  co  sentido  do  ditame  e  á  vista  da
proposta sometida á consideración da comisión dita, PROPONSE ao Pleno da Corporación
adoptar acordo co seguinte texto: 

PROPOSTA DE ALCALDÍA

“APROBACIÓN  PROVISIONAL  DA  MODIFICACIÓN  PUNTUAL  Nº.  13  DAS
NORMAS  SUBSIDIARIAS  DE  PLANEAMENTO  DO  CONCELLO  DE
VALDOVIÑO (A CORUÑA) AO OBXECTO DE REGULAR A IMPLANTACIÓN
DO USO CAMPAMENTO DE TURISMO.

Vista a necesidade de efectuar a modificación puntual das normas subsidiarias do Concello
de  Valdoviño  a  obxecto  de  regular  nas  mesmas  o  uso  do  campamento  de  turismo,
promovida a instancias do Concello de Valdoviño.

En  sesión  celebrada  o  08.04.2021  o  Pleno  da  Corporación  deste  Concello  aproba
inicialmente a “Modificación Puntual nº. 13 das Normas Subsidiarias de Planeamento do
Concello  de  Valdoviño  ao  obxecto  de  regular  a  implantación  do  uso  campamento  de
turismo”,  segundo  a  documentación  técnica  elaborada  pola  empresa  URBEN
CONSULTORES, S.L..

O expediente sometese a un período de información pública por un prazo de dous meses
(DOGA  Nº  81  do  30.04.2021).  En  dito  período  presentase  unha  única  alegación  con
número de rexistro 20210000001357.

O arquitecto municipal, en data 28.11.2023, emite informe no que se desestima a alegación
presentada co teor literal seguinte: 

“1.-  Polo  que  respecta  ao  erro  nos  límites  do  campamento  de  turismo  CAMPING
VALDOVIÑO 1ª....

 (...)

.....,  non  procede  corrección  algunha,  coincidindo  os  límites  do  campamento  de
turismo considerados na MP nº.  13 cos que resultan das vixentes  NNSSP 1993 de
Valdoviño  e  a  representación  gráfica  da  delimitación  da  parcela  en  cuestión  coa
achegada pola alegantes adxunta á súa alegación (Anexo I Ficha catastral Cámping
Valdoviño).   

2.- En canto á identificación gráfica -nos planos de ordenación- do uso campamento de
turismo como uso prohibido na maior parte da parcela e como uso permitido con título
habilítante  na  parte  restante,  responde  a  mesma  ao  cumprimento  da  determinación
contida no art. 142 da Normativa MP nº. 13.

(...)

...,  a  representación  gráfica  do  uso  establecida  nos  planos  de  ordenación  resulta
correcta.

3.- Finalmente, en relación coas obras permitidas a alegación solicita que “se permitan
ademais obras de ampliación permitidas na normativa sectorial en materia de turismo e
campamentos de turismo de Galicia”.

...., polo que as obras permitidas pola normativa sectorial en materia de turismo xa
resultan permitidas pola normativa da MP nº. 13  a través da incorporación da referida
Disposición transitoria única.”

En  data  29.09.2023  a  empresa  URBEN  CONSULTORES,  S.L.,  presenta  en  sede
electrónica  do  Concello  de  Valdoviño  a  documentación  corrixida  para  aprobación
provisional da Modificación Puntual nº. 13 das Normas Subsidiarias de Planeamento.

En data  28.11.2023 emítese,  por  parte  da  secretaría  e  o  arquitecto  municipal,  informe
favorable respecto da integridade documental do expediente, as actuacións administrativas
realizadas e a conformidade do plan coa lexislación vixente.

Considerando a documentación contida no expediente, esta Alcaldía en uso das atribucións
conferidas pola lexislación vixente  PROPÓN ao Pleno da Corporación a adopción dos
seguintes ACORDOS:

PRIMEIRO.- Desestimar  a  alegación  presentada  en  base  ao  informe  do  arquitecto
municipal e notificar o mesmo ao interesado.

SEGUNDO.- Aprobar PROVISIONALMENTE a  “Modificación  Puntual  nº.  13  das
Normas Subsidiarias de Planeamento do Concello de Valdoviño ao obxecto de regular a
implantación do uso campamento de turismo”.

TERCERO.-  Solicitar  os  seguintes  informes  preceptivos  e  vinculantes  ao  amparo  do
disposto nos artigos 112.a) y 117.2 da Lei 22/1988, do 28 de xullo, de Costas:

 Informe do Ministerio para a Transición Ecolóxica e o Reto Demográfico. 

 Informe da Secretaría Xeral de Ordenación do Territorio e Urbanismo. 

CUARTO.- Unha  vez  pronunciados  remitir  o  expediente  completo,  debidamente
dilixenciado,  á Consellería  competente  en materia  de urbanismo para a súa aprobación
definitiva, de conformidade co disposto no artigo 60.13 da LSG.

Asinado e datado na marxe do documento polo Sr. Alcalde Alberto González Fernández.”

Sometida a proposta á votación, quedou aprobada pola Corporación; arroxando a
votación o seguinte resultado:
7 votos a favor dos concelleiros/as do PSdeG-PSOE: Rosana García López, Sergio
Saavedra Gutiérrez, Benito M. Vega Fernández, Tamara Sabín Caamaño, Germán
Gómez Senra, Alejandro García Sousa e  o sr. alcalde. 
4 abstencións dos concelleiros/as do PP: Ana María Díaz López, Ana Ángeles Arroyo
Pérez,  Cristóbal Colón Leira e Kristel Testa Ameneiros.
2  votos  a  favor  dos  concelleiros  do  BNG:  Verónica  Hermida  García  e  Andrés
Rodríguez Rodríguez

4º.-PROPOSTA  DE  ALCALDÍA  SOBRE  APROBACIÓN    DO  “  PROGRAMA  
ADIANTE:   VIVENDA,  FORMACIÓN  E  PREVENCIÓN  DE SITUACIÓNS  DE
CRISE (2023- 2027)”.- 

DITAME AO PLENO DA CORPORACIÓN:

A  comisión  informativa  de  planificación  territorial  e  xestión  administrativa  en  sesión
ordinaria que celebrou en data trinta de novembro/2023, adoptou ditame favorable sobor
da aprobación do Programa Adiante:  vivenda,  formación e prevención de situacións de
crise (2023-2027) polo que en consonancia co sentido do ditame e á vista da proposta
sometida á consideración da comisión dita, PROPONSE ao Pleno da Corporación adoptar
acordo co seguinte texto: 

Proposta de alcaldía sobre aprobación do “Programa Adiante:  vivenda, formación e
prevención de situacións de crise (2023- 2027)”

“Visto o informe presentado pola Traballadora Social e pola Educadora Social do Concello
de  Valdoviño  con  data  29.11.23  en  relación  á  necesidade  de  impulsar  un  Programa
complementario  e  específico  no  marco  dos  Servizos  Sociais  Comunitarios,  que  se
transcribe a continuación:

“PROPOSTA  PARA  A  APROBACIÓN  DO  PROGRAMA  ADIANTE:   VIVENDA,
FORMACIÓN E PREVENCIÓN DE SITUACIÓNS DE CRISE (2023- 2027)

Paula  Fernández  Dopazo,  como  Traballadora  social  e  Iria  García  Martínez,  como
Educadora social,  do Departamento de Servizos Sociais  Comunitarios  do Concello  de
Valdoviño

INFORMAN:

PRIMEIRO.- Dende  o  Departamento  de  Servizos  Sociais  Comunitarios  valórase  a
necesidade  urxente  de  crear  e  establecer unha  ferramenta  que  permita  atender
sistemáticamente  a  un  perfil  de  persoas  que  requiren  dunha  intervención  especial  e
diferenciada da que ordinariamente se presta dende os servizos e programas de Servizos
Sociais Comunitarios e do equipo profesional que actualmente existe no Departamento.

Entre as  persoas usuarias  de Servizos  Sociais  véñense rexistrando nos  últimos meses
situacións de alta dificultade que requiren dunha resposta de maior intensidade así como
de recursos específicos que é preciso xestionar ou elaborar. 

As persoas que se atopan en situación de alto risco ou crise precisan dunha intervención
especializada que se enmarque dentro do contexto de Servizos Sociais e dunha persoa
profesional  que  atenda  de  xeito  específico  a  estes  casos  e  elabore  procedementos
administrativos  e  documentos  regulamentarios  que  permitan  dar  resposta  ás  súas
necesidades. 

O “Programa Adiante:  vivenda, formación e prevención de situacións de crise (2023-
2027)” recolle as funcións específicas e as actuacións que se impulsarían no marco do
dito  Programa,  cunha  duración  determinada  e  cun  maior  nivel  de  intensidade,  co
obxectivo de que impacten dun xeito directo e eficaz, diminuíndo as situación de risco ou
crise que presentan algunhas persoas ou familias. 

SEGUNDO.-  A normativa vixente recolle o seguinte:

1) Lei 13/2008 de 3 de Decembro, reguladora dos Servizos Sociais de Galicia:

 Segundo  os  artigos  60  e  61  (Competencias  dos  Concellos  e  Servizos  sociais
mínimos garantidos polos Concellos), os concellos teñen competencia para crear
e xestionar servizos sociais comunitarios básicos e específicos.

 Segundo  o  artigo  10  (Dos  servizos  sociais  comunitarios  básicos),  os  servizos
sociais  comunitarios  básicos  teñen  un  carácter  local,  aberto  e  polivalente  e
constitúen a canle normal de acceso ao sistema de servizos sociais, co que se
garante a universalidade do sistema e a súa proximidade ás persoas usuarias e
aos  ámbitos  familiar  e  social.  Desenvolveranse  desde  os  centros  de  servizos
sociais  polivalentes  por  medio  de  equipos  interdisciplinares  e  coa  estrutura
organizativa que estableza a administración titular do servizo, sen prexuízo dos
requisitos e das dotacións mínimas que regulamentariamente se determinen.

2) Decreto  99/2012,  de  16  de  marzo,  polo  que  se  regulan  os  servizos  sociais
comunitarios e o seu financiamento:

 Segundo o  Artigo 9º son Programas e servizos sociais comunitarios básicos os
seguintes:

 Programa de valoración, orientación e información   ás persoas, grupos ou á
comunidade en xeral.

 Servizo de axuda no fogar (SAF  ).

 Servizo de educación e apoio familiar  , que integra o conxunto de proxectos e
servizos de apoio educativo e psicosocial dirixidos ás familias, co obxectivo de
detectar,  previr  e  superar  as  situacións  de  dificultade,  especialmente  as

eventuais situacións de maltrato infantil ou calquera outra desprotección, así
como promover procesos de cambio que favorezan un adecuado exercizo das
responsabilidades  familiares,  a  mellora  da  autonomía,  da  integración  e  da
participación social das familias e unidades de convivencia.

 Programa básico  de  inserción  social   que  procure valorar,  dar  resposta  ou
derivar ao recurso idóneo as persoas en situación ou risco de exclusión social,
aplicando tanto proxectos de intervención social personalizados ou de grupo
como  prestacións  económicas  específicas.  Inclúense  nesta  categoría  os
proxectos  expresamente  dirixidos  ao  desenvolvemento,  promoción  e
integración da comunidade xitana e outras minorías étnicas.

 Programa de  fomento  da  cooperación  e  solidaridade  social  ,  que  facilite  a
participación  comunitaria  en  tarefas  colectivas,  impulse  o  asociacionismo
solidario e, en especial, a organización e coordinación do voluntariado social.

 No caso do Concello de Valdoviño, estes programas de carácter básico súmanse
aos  programas de carácter complementario, tamén contemplados no Decreto, e
que son os seguintes:

 Aloxamento alternativo.

 Atencións  complementarias  ao  servizo  de  axuda  no  fogar  (teleasistencia  e
Xantar na Casa).

 Apoio e formación de persoas coidadoras.

 Prevención e inclusión social e laboral (aloxamento alternativo, formación e  
acompañamento  para  inserción  sociolaboral  en  coordinación  co  II  Plan
Galego de Inclusión Social, prevención de condutas adictivas.

 Apoio a colectivos con necesidades específicas (atención psicosocial e familiar
vinculada á atención temperá,  intervención  con persoas con discapacidade,
física,  psíquica  ou  sensorial,  prevención  de  dependencia,  envellecemento
activo, formación e socialización de persoas con necesidades específicas…)

 Segundo  o  Artigo  35 sobre  criterios  de  dotacións  de  persoal,  os  concellos
clasificados  como  rurais  empregarán  os  criterios  establecidos  no  anexo  I,
correspondendo  no  caso  do  Concello  de  Valdoviño  como  concello  rural,  o
financiamento de ata dúas persoas de Traballo Social.

 Segundo o  Artigo 47, sobre os criterios de renovación do financiamento básico
para gastos correntes, establécese que:

2.  A  Xunta  de  Galicia,  a  través  do  órgano  superior  da  Administración  xeral  da
Comunidade Autónoma competente  no sistema galego de servizos  sociais,  garantirá a
renovación  do  financiamento  básico  para  o  funcionamento  dos  servizos  sociais
comunitarios a cada unha das corporacións locais de Galicia, tomando como referencia
para  cada  anualidade  os  servizos  sociais  comunitarios  financiados,  efectivamente
prestados e correctamente xustificados no exercicio inmediatamente anterior. 
En relación ao anteriormente exposto, proponse ao Pleno o seguinte: 

PRIMEIRO. Aprobar  o  Programa  ADIANTE:   vivenda,  formación  e  prevención  de
situacións  de  crise  (2023-  2027)  e  estudar  a  súa  posta  en  marcha  no  marco  do
Departamento de Servizos Sociais Comunitarios.
Valdoviño, 29 de Novembro de 2023

A traballadora social                                                      A educadora social
Paula Fernández Dopazo (Colex. 2116)                      Iria García Martínez (Colex. 3545)

Esta Alcaldía propón ao Pleno a adopción dos seguintes acordos:

PRIMEIRO. Aprobar  o  Programa  ADIANTE:   vivenda,  formación  e  prevención  de
situacións  de  crise  (2023-  2027)  e  estudar  a  súa  posta  en  marcha  no  marco  do
Departamento de Servizos Sociais Comunitarios.

O Alcalde, 
Alberto González Fernández”

O Pleno da Corporación en votación ordinaria e por unanimidade dos seus membros,
acordou  aprobar  o  programa  ADIANTE  (expediente  de  referencia
2023/C004/000001).

5º.- MOCIÓN BNG: “INICIATIVA XABARÍN”.-

“MOCIÓN  SOLICITANDO  O  CUMPRIMENTO  DA  INICIATIVA  XABARÍN,
APROBADA  POR  UNANIMIDADE  NO  PARLAMENTO  GALEGO,  DA
LEXISLACIÓN VIXENTE, E CON MÁIS DE 33.000 SINATURAS

Andrés  Rodríguez  Rodríguez  e  Verónica  Hermida  García  concelleiro  e  concelleira  do
Grupo Municipal do BNG do Concello de Valdoviño presenta para o seu debate en pleno a
seguinte moción.

Exposición de motivos:

Hai  3  anos  que  A  Mesa  pola  Normalización  Lingüística  lanzou  a  Iniciativa  Xabarín
reclamando contados infantís e xuvenís en galego nas televisións públicas. Co apoio de
33.000 sinaturas a Iniciativa debateuse no Parlamento galego que en maio de 2021 aprobou
por unanimidade o seguinte:

1.Que a  Corporación de  Radio  Televisión  de Galicia  aumente  a oferta  en
galego destinada á infancia e mocidade a través do reforzo e a promoción das
catro canles dixitais Xabarín coas que conta a CRTVG. O sinal destas canles
sería distribuído a través dos paquetes básicos das operadoras de televisión
por fibra óptica, satélite, ADSL e tecnoloxía móbil, con programación dirixida
ao  público  infantil  e  xuvenil  e  dispoñible   en  todos  os  dispositivos  e
plataformas de contidos audiovisuais, así como aplicacións actualizadas que
conten  ademais  con programas  e  xogos  co  fin  de  garantir  nesta  canle  en
galego a presenza de contidos atractivos, de éxito, actuais e pasados, así como
contidos educativos e de produción galega.

2.-  Reclamara  do  Goberno  de  España  que,  dentro  do  marco  das  súas
competencias, promova as medidas precisas para que a Corporación de Radio
Televisión  Española  emita  todos  os  seus  contidos  con  opción  dobrada  ao
galego, nomeadamente na programación da canle específica infantil e xuvenil
e nos contidos da súa aplicación.

3. Instar o Goberno español a impulsar o cumprimento do contido dos artigos
do Anteproxecto de lei xeral de comunicación audiovisual onde se recolle a
pluralidade lingüística como principio básico,  e  que a nova lei  recoñeza a
pluralidade  lingüística  como  principio  básico,  igualando  contidos  e
porcentaxes  mínimas  en  galego  e  castelán  na  dobraxe,  lexendaxe  e
audiodescricións,  así  coma  no  financiamento  anticipado  de  producións
audiovisuais nas canles e plataformas de televisión lineais ou baixo demanda.

4. Así mesmo, o Parlamento insta o Goberno galego a chegar a acordos con
outras  administracións  e  empresas  co  fin  de  garantir  a  opción  dobrada e
lexendada a galego en todas as plataformas dixitais de televisión, así como a
impulsar o avance das accións necesarias para a recepción mutua TVG-RPT
en  Galicia  e  Portugal,  segundo o  recollido  na  Carta  Europea  de  Linguas
Rexionais ou minoritarias, tendo en conta as súas condicionantes técnicas e
económicas para o tecido produtivo e publicitario,  e da simetría no alcance
de audiencias.

Ademais as Cortes do Estado aprobaron en xuño de 2022 a Lei Xeral de Comunicación
Audiovisual que na disposición adicional 5ª indica que o fornecedor do servizo público de
comunicación audiovisual de ámbito estatal garantirán nos seus catálogos de programas, a
incorporación  de  contidos  audiovisuais  especialmente  recomendados  para  o  público
infantil de até doce anos, dobrados nas linguas oficiais das comunidades Autónomas. Así
mesmo,  estes  fornecedores  ofrecerán  contidos  audiovisuais  dirixidos  ao  público  xeral,
dobrados ou lexendados nas linguas oficiais das Comunidades Autónomas.

Neste momento non se está a cumprir ningún destes acordos parlamentares. Malia a súa
maior responsabilidade as televisións públicas (TVG e TVE) cunha responsabilidade social
maior, son as que máis incumpren.

A TVG continúa a limitar a programación á 2ª canle, sen que teña visto nestes tres annos
ningún avance para a creación dunha canle temática nunha plataforma dixital propia, nin
acordos para a inclusión nas operadoras de TV dispoñibles.

TVE,  pola  súa  banda,  incumpre  descaradamente  e  sen  rubor  a  lexislación:  desde  a
aprobación da Lei audiovisual emitiu 0 programas infantís ou xuvenís en versión orixinal,
dobrada ou lexendada en galego.

Mentres  se  incumpren  estes  acordos  e   lexislación,  a  presenza  do  galego  nas  canles
temátias infantís e xuvenís da TDT e operadoras de televisión é dun 0,83  que converte os
servizos audiovisuais noutro espazo vetado para o noso idioma.

Polo anteriormente exposto, o Grupo Municipal do Bloque Nacionalista Galego somete
esta  moción  a  debate  e  aprobación  polo  Pleno  do concello  de  Valdoviño  propondo a
adopción dos seguintes ACORDOS:

1. Reclamara á Xunta de Galiza e á Dirección da CRTVG que executen o acordo
do parlamento galego do 12 de maio de 2021.

2. Reclamar á presidencia de TVE que cumpra a Disposición adicional 5ª da Lei
13/2022 Xeral de Comunicación Audiovisual de 7 de xullo.

Asdo. Andrés Rodriguez Rodriguez Asdo. Verónica Hermida García”

O Pleno da Corporación en votación ordinaria e por unanimidade dos seus membros,
acordou aprobar a moción.

6º.- MOCIÓN PP: “FUGA DE AUGA”.-

MOCIÓN DEL PARTIDO POPULAR DE VALDOVIÑO 

El grupo municipal del Partido Popular de Valdoviño presenta, para su debate en la sesión
plenaria la siguiente moción: 

EXPOSICIÓN DE MOTIVOS : 

El  Concello  de  Valdoviño  aprobó  el  4  de  marzo  de  2021  la  modi¥icación  del
Reglamento del servicio de abastecimiento y red de alcantarillado. 
Dicha modificación fue publicada en el BOP número 57, de 24 de marzo de 2022. 
El artículo 5 de dicha modificación contempla los deberes del abonado y en el apartado
fugas dice literalmente lo siguiente: 
“… La  obligatoriedad  del  pago  íntegro  de  los  consumos  de  agua  se  considerará
extensiva a los casos en los que los mismos si originen por fuga, avería o defecto de
construcción o conservación en las instalaciones interiores, o por cualquier otra causa
no imputable al concesionario. 
No obstante el anterior, en el supuesto en que se produzca una fuga por un hecho fortuito
de difícil detección, no atribuible al descuido del cliente y siempre y cuando este acredite
que solucionó la incidencia acercándole a la entidad suministradora o al ayuntamiento una
declaración  responsable firmada por el  cliente,  en la que se describa y se justifique  la
reparación de la fuga, en la cual debe constar como mínimo una fotografía previa a la
reparación en la que se vea claramente la avería y el punto en el que se produce, informe
detallado de la reparación y del punto exacto de la misma (preferiblemente firmado por
instalador  homologado),  así  como  foto  de  la  tubería  una  vez  reparada,  la  entidad
suministradora aplicará en la factura correspondiente las medidas reductoras fijadas en el
artículo 55 de este reglamento. 
Tendrá consideración de fuga fortuita de difícil detección aquella que se produzca en las
instalaciones  particulares  del  abonado  y  cuyo  diseño  de  la  instalación  no  permita  su
detección  a  simple  vista;  quedando  excluidas  aquellas  fugas  correspondientes  al  mal
funcionan  Tendrá  consideración  de  fuga  fortuita  de  difícil  detección  aquella  que  se
produzca en las instalaciones particulares del abonado y cuyo diseño de la instalación no
permita su detección a simple vista; quedando excluidas aquellas fugas correspondientes al
mal  funcionamiento  de  los  sistemas  de  cierre,  tanto  en  llaves  como  en  sanitarios,
electrodomésticos  o  maquinaria  privados  del  abonado.  …  Definición  de  volumen
desproporcionado y plazo para arreglarla fuga. Para estos efectos, tendrá la consideración
volumen desproporcionado aquel que reúna los siguientes requisitos: 
- Que el volumen facturado sea superior al quíntuplo del volumen medio de los periodos de
facturación inmediatos anteriores que representen el ciclo de un año de facturación. 
- Que el contribuyente tome las medidas necesarias para reparar la fuga en el plazo de una
semana desde que tuvo conocimiento de la existencia de la fuga. Cuando esta fecha no se
conozca, se entenderá que el contribuyente tuvo conocimiento de la existencia de la fuga
en el momento en el que se noti¥ique la factura del agua correspondiente en que se produjo
la fuga. …” 
Detectada una mala redacción del artículo 5 en lo referente a la aplicación de las
medidas reductoras en la  factura, ya que en ningún momento se dice que sólo se
aplicaran en caso de que el consumo sea de un volumen desproporcionado, así como

en la de¥inición de volumen desproporcionado y plazos para arreglar la fuga, ya que
se  incluyen  los  plazos  de  reparación  en  los  requisitos  para  la  consideración  de
volumen desproporcionado. 

Además consideramos el volumen desproporcionado excesivo para aplicar la boni¥icación
por causa de fuga y también que se da un plazo muy corto para poder arreglar la fuga. 
Por todo ello 

INSTAMOS Al Concello de Valdoviño al estudio de estos puntos del artículo 5 del
Reglamento  del  servicio  municipal  de  abastecimiento  de  agua  y  alcantarillado
(redacción, volumen desproporcionado y plazos de arreglo) que permita elaborar un
informe/propuesta para presentar en una comisión informativa, donde será valorado
por todos los grupos para poder modificar esta ordenanza.

Fdo. Ana María Díaz López”

Sometida  a  moción  á  votación,  quedou  rexeitada  pola  Corporación;  arroxando  a
votación o seguinte resultado:
7 votos en contra dos concelleiros/as do PSdeG-PSOE: Rosana García López, Sergio
Saavedra Gutiérrez, Benito M. Vega Fernández, Tamara Sabín Caamaño, Germán
Gómez Senra, Alejandro García Sousa e  o sr. alcalde. 
4 votos a favor contra dos concelleiros/as do PP: Ana María Díaz López, Ana Ángeles
Arroyo Pérez,  Cristóbal Colón Leira e Kristel Testa Ameneiros.
2  abstencións  dos  concelleiros  do  BNG:  Verónica  Hermida  García  e  Andrés
Rodríguez Rodríguez

7º.- MOCIÓN PP: “CAIXAS DE AFORRO DE VALDOVIÑO”.-

MOCIÓN DEL PARTIDO POPULAR DE VALDOVIÑO 
El grupo municipal del Partido Popular de Valdoviño presenta, para su debate en la sesión
plenaria la siguiente moción: 

EXPOSICIÓN DE MOTIVOS: 
Desde hace más de dos años la sucursal situada en la Porta da Sol de la entidad bancaria
Banco de Santander ha implantado unas normas de atención a los usuarios, que en aquel
periodo,  en  época  de  la  pandemia,  serían  justificables  por  recomendación  de  las
autoridades sanitarias , pero que a fecha actual son del todo improcedentes y un abuso
absoluto hacia nuestros vecinos, en su mayoría personas de la tercera edad. 

Como  todos  ustedes  conocen,  la  entidad  bancaria  ha  decidido  ir  suprimiendo
paulatinamente  días  y  horas  de  atención  presencial  a  los  vecinos  de  Valdoviño,  hasta
limitarse única y exclusivamente a los martes y en un horario reducido y limitado a la
franja 8 h a 11 h de la mañana. 
Actualmente no sólo se han reducido días y horas de atención, si no que vemos como los
usuarios de esta oficina,  muchos de ellos de la tercera edad, no pudiendo acceder  a la
oficina,  por  motivos  que  se  desconocen,  están  estoicamente  haciendo  cola  en  la  vía
pública, sufriendo las inclemencias meteorológicas durante bastante tiempo. 
Teniendo en cuenta que muchos de nuestros vecinos (en ocasiones personas que carecen de
medios  de  transporte  propio,  que  no  pueden  utilizar  cajeros  automáticos  o  medios
informáticos) llevan quejándose ante la entidad por esta práctica, del todo injustificable,
improcedente y abusiva, sin que la entidad modifique esta situación. 

INSTAMOS Al CONCELLO de Valdoviño a que presente una queja formal ante la
entidad bancaria  BANCO DE SANTANDER sobre  el  horario  y  días  de  atención
presencial en nuestro Concello. 
Asdo: Ana Díaz López Portavoz do grupo popular de Valdoviño”

O Pleno da Corporación en votación ordinaria e por unanimidade dos seus membros,
acordou aprobar a moción coa emenda de “Solicitar que o Concello de Valdoviño
presente unha queixa formal ante a entidade bancaria BANCO SANTANDER sobre o
horario e dias de atención presencial no noso Concello”.

II) CONTROL DE ACTIVIDADE DO PLENO

8º.- DAR CONTA DA MODIFICACIÓN DE NOMEAMENTO DE TENENTES DE
ALCALDE E XUNTA DE GOBERNO LOCAL.- 

Dase conta do decreto da modificación de nomeamento de tenentes de Alcalde e Xunta de
Goberno co número 712 de data 21 de novembro de 2023, co seguinte contido literal:

“DECRETO DA ALCALDIA-PRESIDENCIA

Asunto: Modificación de nomeamento de Tenentes de Alcalde e Xunta de Goberno
Local

Resultando que o pasado día 17 de xuño de 2023 tivo lugar a constitución do Concello de
Valdoviño, coma consecuencia das eleccións locais celebradas o 28  de maio de 2023.

Visto o decreto número 336 de data 26 de xuño de 2023 no que resolve o nomeamento do
tenente de Alcalde e a Xunta de Goberno Local que di literalmente:

“PRIMEIRO.- Nomear Tenentes de Alcalde ós seguintes Concelleiros:

1º.- Dona ROSA ANA GARCÍA LÓPEZ
2º.- Don  SERGIO SAAVEDRA GUTIÉRREZ
3º.- Don BENITO MANUEL VEGA FERNÁNDEZ
4º.- Dona TAMARA SABÍN CAAMAÑO

 
SEGUNDO.-  Corresponde  ós  nomeados,  polo  mesmo  orde,  sustituirme  na
totalidade das miñas funcións, nos casos de ausencia, enfermidade ou impedimento
que me imposibilite para o exercicio das miñas atribucións; así como nos supostos
de vacante ata que tome posesión o novo Alcalde.

TERCEIRO.- A Xunta de goberno local que estará presidida por esta Alcaldía  e
que  estará  integrada  polos  anteditos  Tenentes  de  Alcalde,   terá  as  seguintes
atribucións:

A)  A  asistencia  permanente  e  asesoramento  ó  Alcalde  no  exercizo  das  súas
atribucións.
B) As atribucións que esta Alcaldía, de forma expresa delega na mesma e que son
as seguintes:

1.- A concesión de toda clase de licenzas; agás as licenzas de obra menor.

2.-  As  contratacións  e  concesións  de  toda  clase  de  obras,  servizos  e
subministros, ás que fai referencia o artigo 21.1.ñ) da Lei 7/1985, de 2 de abril,
que teñan un importe superior 3.005,06 euros.

3.-  A  aprobación  dos  proxectos  de  obras   e   de  servizos  cando  sexa
competente  para  a  súa  contratación  ou  concesión  e  estean  previstos  no
Presuposto.

4.- Dispoñer gastos con contía superior a 3.005,06 euros, dentro dos límites
que competan ó Alcalde e os expresamente previstos nas Bases de Execución do
Presuposto  Municipal,  así   como  aprobar  as   facturas  que  correspondan  ó
desenvolvemento  normal  do  presuposto  municipal  e  que  fosen  recibidas  polo
Servizo de Intervención-Tesourería, sempre que a contía individual de cada unha
exceda de 3.005,06.

5.- A aprobación dos instrumentos de planeamento de desenvolvemento do
Planeamento xeral non expresamente atribuídas ó pleno, así como os instrumentos
de xestión urbanística e dos proxectos de urbanización.

6.-  Organizar  os  servicios  de  recadación  e  tesourería,  sen  perxuizo  das
facultades do pleno para aprobar as formas de xestión deses servicios.

7.- A aprobación das certificacións de obras, cando a súa  contía  supere os
3.005,06 euros, así como as actas de recepción de obras, servizos e suministros
dos que sexa competencia súa a contratación.

8.-  Informa-los  expedientes  relativos  a  actividades  clasificadas,  así  como
informar en expedientes relacionados coa concesión de licenzas urbanísticas.

9.-  A  adquisición  de  bens   inmobles  e  dereitos  suxeitos  á  lexislación
patrimonial  cando o seu valor  non supere   o  10% dos recursos  ordinarios  do
Presuposto  nen  o  importe  de  3  millóns  de  euros,  así  coma a  enaxenación  do
patrimonio, cando o seu valor non supere a porcentaxe nen a contía indicada.

 A Xunta de goberno local celebrará sesión ordinaria semanalmente os xoves, ás
9 horas e 30 minutos. 
...”

Vistos os artigos 20.1 e 23.3 da Lei 7/1985, de  2 de abril, reguladora das Bases do Réxime
Local, e artigos 46 do Real Decreto 2568/1986, de 28 de novembro, polo que se aproba o
Regulamento de Organización, Funcionamento e Réxime Xurídico das Entidades Locais,
de 28 de novembro de 1986  pola presente RESOLVO:

Primeiro.- Modificar o nomeamento dos Tenentes de Alcalde que estará composta polos
seguintes concelleiros:

1º.- Dona ROSA ANA GARCÍA LÓPEZ
2º.- Don BENITO MANUEL VEGA FERNÁNDEZ
3º.- Don  ALEJANDRO ANTONIO GARCIA SOUSA
4º.- Dona TAMARA SABÍN CAAMAÑO  

Segundo.- O resto do decreto número 336 de data 26 de xuño de 2023 quedará invariable.

Terceiro.- Publicar no Boletín Oficial da Provincia, que surtirán efecto dende o día de
hoxe, con independencia da data de publicación, de conformidade co previsto no artigo 44
do ROFRXEL.

Cuarto.- Notificar a modificación aos interesados e dar conta desta resolución ao Pleno da
Corporación na primeira sesión que celebre.

/DOCUMENTO ASINADO POLO SR ALCALDE/”

Os/as concelleiros/as tomaron coñecemento da resolución da Alcaldía.

9º.- DAR CONTA DO COSTE EFECTIVO DE SERVICIOS 2022.-

Dáse conta ao Pleno da remisión do coste efectivo dos servicios 2022 á Subdirección Xeral
de  Coordinación  da  Información  Económico  Financeira  pertencente  ao  Ministerio  de
Facenda e Función Pública.

O Pleno da Corporación tomou razón do informado. 

10º.-  DAR CONTA DE REMISIÓN DE PERIODO MEDIO DE PAGO (PMP)  E
INFORME DE MOROSIDADE TERCEIRO TRIMESTRE 2023 (3T 2023).-

Dáse conta ao Pleno do informe sobre o cumprimento do prazo para o pago das obrigas do
Concello de Valdoviño previsto na Lei 15/2010, do 5 de xullo, de modificación da Lei
3/2004, do 29 de decembro, pola que se establecen medidas de loita contra a morosidade
nas operacións comerciais, durante o 3º trimestre do ano 2023.

O Pleno da Corporación tomou razón do informado. 

11º.-DAR  CONTA  DE  DECRETOS  DA  ALCALDÍA  EMITIDOS  NO  MES  DE
NOVEMBRO DE 2023.-

Dáse  conta  ao  Pleno,  en  virtude  do  artigo  42  do  R.D.  lexislativo  2568/86  do  28  de
novembro polo que se aproba o Regulamento de Organización, Funcionamento e Réxime
Xurídico das Entidades Locais, dos decretos ditados no mes de novembro de  2023, que
comprenden do número 642 ao 735 aos efectos de control e fiscalización dos órganos de
goberno local, conforme ao previsto na Lei Reguladora das Bases de Réxime Local. 

A documentación relativa a este asunto comprensiva de listado numerado e extracto do
asunto entregouse e estivo a disposición dos/as concelleiros/as con anterioridade á sesión
plenaria. 

Os/as concelleiros/as tomaron coñecemento das resolucións da Alcaldía.

12º.- ROGOS E PREGUNTA.-

Constan no arquivo audiovisual incorporado a Acta.

ANEXO ARQUIVO AUDIOVISUAL

ACTA DE REUNION
Generada el Jueves, 14 de Diciembre de 2023 09:45:01
================================================================
====================

Asunto     : Pleno ordinario decembro 2023
Legislatura: Mandato 2023-2027
Órgano     : Pleno
Fecha Inici: Jueves,  7 de Diciembre de 2023 20:00:00
Fecha Fin  : Jueves,  7 de Diciembre de 2023 21:15:40
Duración   : 01:15:40

- HTML -----------------------------------------------------------------------------

https://valdovino.seneca.tv:443/watch?
id=MzAyYWFiMTAtMjAwYS00MjI2LWI4NTAtODlmMTg4ZTlmZjBi

- Media (MASTER) -------------------------------------------------------------------

[1] Video H264, 720p, Mono, 617 MiB
Url  -
https://valdovino.seneca.tv:443/s/W2fzl6SlTu6mKlgMl89neJqBdexQokxvFeoQ5eUL5k7f
25l9.mp4
SHA512  -
f1131cfcfbdf6e170fcd47b754f5d9ec6c2a8f0a4c261aee9e9c54330d1d9feb4600776
89140d85740cd7f1fc4caa1b5d1439e1b7c0dee6e6d0c1a89688bb8ca

- Media (PROXYS) -------------------------------------------------------------------

[1] Video H264, 480p, Mono, 507 MiB
Url  -
https://valdovino.seneca.tv:443/s/zoA5iCOb06Pkv1Kw1QQJp3q9xqw2xcZn6qeBzrT41S
AiC2YA.mp4
SHA512  -
99c969cc7f905a6a6a2b5b6f565ddf4daa8f2ba72fc4b94e9b7869c2c59bb7122d6614a
b2edb3c92c6a748990373fd362bc9ed03bd9836637d2207da1ff0f92d

- Minutaje -------------------------------------------------------------------------

00:00:20   : 1º.- Aprobación, se procede, dos borradores das actas das sesións
             anteriores: 19.10.2023 (ordinaria) e 02.11.2023 (ordinaria).
00:01:21   : 2º.- Aprobación definitiva do Plan Municipal de Prevención de
             Incendios Forestais.
00:01:54   : 3º.-Aprobación provisional da modificación puntual nº 13 das
             normas subsidiarias de planeamento do Concello de Valdoviño ao
             obxecto de regular a implantación do uso campamento de turismo.
00:03:44   : 4º.- Aprobación do “Programa Adiante: vivenda, formación e
             prevención de situacións (2023-2027)”.
00:05:57   : 5º.- Moción do BNG: “Iniciativa Xabarín ”.
00:11:17   : 6º.- Moción do PP: “Fugas de Auga”.
00:31:11   : 7º.- Moción do PP: “Caixas de Aforro de Valdoviño”
00:38:22   : 8º.- Dar conta da modificación de nomeamento de Tenentes de
             Alcalde e Xunta de Goberno Local.
00:39:24   : 9º.- Dar conta do coste efectivo de servicios 2022.

00:41:39   : 10º.- Dar conta de remisión de período medio de pago (PMP) e
             Informe de Morosidade terceiro trimestre 2023 (3T 2023).  
00:41:46   : 11º.- Dar conta de decretos da Alcaldía emitidos no  mes de
             novembro de 2023.
00:42:44   : 12º.- Rogos e preguntas.
01:15:40   : [FIN]

                                     -- o --

Sen máis asuntos que tratar, o Sr. Alcalde- Presidente, da por rematada e levanta a sesión
sendo  ás  nove  horas  e  quince  minutos  deste  día,  do  que  como  Secretaria,  estendo  a
presente  Acta  e  CERTIFICO,  que  leva  anexo  o  arquivo  audiovisual  asinado
electronicamente e no que se atopa recollido o contido íntegro das intervencións, que se
incorpora ao expediente.

Conforme o artigo 3 do Decreto 24/2018, de 15 de febreiro, sobre os libros de actas e de
resolucións das entidades locais galegas, a presente Acta, identificada co nº19/2023, e o
seu  arquivo  audiovisual  incorpóranse  ó  Libro  Electrónico  de  Actas  do  Pleno
correspondente ao ano 2023.

/ASINADO  ELECTRONICAMENTE  POLO  SR  ALCALDE  E  POLA  SECRETARIA
MUNICIPAL/

